
ABSTRAK

Kajian ini bertujuan untuk mengkaji strategi Parti Komunis Malaya (PKM) dalam
melakukan pemberontakan bersenjata di Semenanjung Tanah Melayu bermula tahun
1968 hingga 1989. Kajian ini juga menilai cabaran dan tekanan yang dihadapi
pengganas komunis oleh pasukan keselamatan sepanjang melakukan pemberontakan
bersenjata. Pendekatan kualitatif dengan reka bentuk kajian dokumen dan kajian kes
telah digunakan dalam kajian ini. Temu bual terhadap pegawai dan anggota Pasukan F
juga bertujuan untuk menilai kejayaan operasi Pasukan ini dalam pembanterasan
pemberontakan bersenjata pengganas komunis di Semenanjung Tanah Melayu.
Dapatan daripada analisis dokumen menunjukkan tindakan berbentuk serangan
bersenjata pasukan keselamatan terhadap pengganas komunis menjadi penyebab
kepada kegagalan perberontakan PKM. Temu bual bersama anggota dan pegawai
Pasukan F mendapati pendekatan menangkap hidup-hidup pengganas komunis
menerusi gerakan berhelah dan kaedah rundingan dengan pengganas komunis menjadi
penyumbang utama kepada kegagalan pemberontakan bersenjata PKM di Semenanjung
Tanah Melayu. Walau bagaimanapun, peranan pasukan keselamatan lain dan faktor lain
juga turut memberi sumbangan dalam pembanterasan pengganas komunis. Kesimpulan
kajian ini menunjukkan strategi pengganas komunis menjadi lumpuh akibat daripada
operasi dan gerakan berhelah Pasukan F dalam pembanterasan pemberontakan
pengganas komunis. Implikasi kajian menunjukkan perbezaan pendekatan Pasukan F
dengan pasukan keselamatan lain mempercepatkan lagi pengakhiran pemberontakan
bersenjata menerusi Perjanjian Damai Hatyai pada 2 Disember 1989. Selain itu juga,
kewujudan dan peranan Pasukan F membuka lembaran baharu kepada pengkaji sejarah
kerana kekurangan penulisan sejarah mengenai pasukan ini.



Vi

THE STRATEGIES OF THE MALAYAN COMMUNIST PARTY (MCP) AND
THE OPERATIONS OF THE F TEAM IN THE MALAY PENINSULAR, 1968-
1989.

ABSTRACT

This research aimed to discuss the strategies of the Malayan Communist Party (PKM)
in conducting the armed rebellion in the Malay Peninsular from the year 1968 until
1989. This research evaluates the challenges and pressures faced by the communist
terrorists which were inflicted by the security units during the armed rebellion.
Qualitative approaches that includes documents and a case study have been applied for
this research. Interview sessions of the F Team officers were conducted to evaluate the
success of this team’s operations in exterminating the armed rebellion by the
communist terrorists in the Malay Peninsular. The results from the document analysis
indicated that the acts of armed assault by the security units against the communist
terrorists were a major factor in the failure of the PKM armed rebellion. The interviews
with the F Team officers revealed that the approach in catching the culprits alive
through tactical deceptions and negotiations with the communist terrorists was the main
reason to the failure of the armed rebellion by the communist terrorists in the Malay
Peninsular. Nonetheless, the roles played by other security units and other factors
contributed to exterminating the movements of the communist terrorists. The
conclusion is, that this research indicated that the strategies applied by the communist
terrorists met a dead end due to the effective operations and tactical deceptions of the
F Team in their efforts to paralyze the communist rebellion. The research implication
indicated that the difference in approaches by the F Team and the other security units
speeded up the end of the armed rebellion through the Hat Yai Peace Accord in 2"
December 1989. Apart from that, the existence and duties of the F Team opens a wide
gateway for historical researchers to write because there lacks of written texts of the
historical events involving the F Team.

BAB 1

PENDAHULUAN

1.1 Pengenalan

Tesis ini memaparkan tentang perjuangan Parti Komunis Malaya (PKM) pada era
kebangkitan semula. Kegagalan pemberontakan era Darurat memaksa PKM berundur
dan melakukan pemulihan dan pengukuhan pasukan di selatan Thailand. Perancangan
dilakukan dengan mengubah segala strategi bagi merancang semula kebangkitan
bersenjata. PKIM memperkasakan anggotanya dari segenap sudut termasuklah dari segi
kelengkapan senjata dan aktiviti gerila. Kebangkitan semula yang dilakukan PKM pada
1968 menerima tentangan dan cabaran yang hebat daripada pasukan keselamatan
khususnya menerusi operasi-operasi yang dilakukan oleh pasukan rahsia Polis Di Raja
Malaysia (PDRM) yang dikenali sebagai Pasukan E3F atau Pasukan F. Pasukan F
merupakan pasukan elit dari Unit Cawangan Khas yang ditubuhkan khusus bagi
menangani ancaman komunis sehingga termaterainya Perjanjian Damai Hat Yai pada
2 Disember 1989. Namun begitu kewujudan Pasukan F ini tidak didedahkan oleh pihak

kerajaan bagi mengaburi pihak musuh. Kerahsiaan ini bukan sekadar kepada pihak



musuh semata-mata tetapi juga kepada pasukan keselamatan lain dan orang awam. Oleh
sebab itu sepanjang pemberontakan kedua pengganas komunis, Pasukan F dan operasi
melibatkan pasukan ini tidak pernah menjadi sebutan.! Kebangkitan semula PKM
selepas era darurat juga disebut sebagai Insurgensi Kedua. Sungguhpun negara kita
telah bebas daripada Undang-Undang Darurat dan mencapai kemerdekaan sepenuhnya
pada 31 Ogos 1957, ini bukanlah bererti berakhirnya perjuangan bersenjata dan
pergerakan komunis yang ditunjangi oleh PKM. Ternyata perjuangan PKM bukanlah
bersifat untuk menuntut kemerdekaan tetapi untuk menubuhkan sebuah Republik
Komunis di Malaysia. Selepas tamatnya Darurat pada 31 Julai 1960, PKM
memperlahankan rentak perjuangan bersenjata malah masa senggang ini digunakan
sepenuhnya oleh pengganas komunis untuk melancarkan pemberontakan yang lebih
tersusun terutamanya di Semenanjung Tanah Melayu. Kewajaran menjalankan kajian
ini kerana waktu ini merupakan proses penyusunan semula gerakan dan strategi PKM
dalam usaha merancang rampasan tampuk kepimpinan negara menerusi gerakan
bersenjata khusunya di Semenanjung Tanah Melayu. Penyelidikan ini juga turut
mengupas segala bentuk susun atur gerak kerja atau strategi gerakan PKM dalam

memastikan objektif perjuangan mereka tercapai.

Oleh yang demikian, penyelidikan mengenai perkembangan pergerakan
komunis di Semenanjung Tanah Melayu ini adalah amat penting untuk membuktikan
bahawa gerakan komunis ini tidak terhenti setelah tamatnya tempoh Darurat selama 12

tahun dan merupakan ancaman kepada kedaulatan negara. Justeru itu, penyelidikan ini

! Pasukan F dan operasi yang melibatkan pasukan ini akan dibincangkan secara mendalam dalam
bab 5 tesis ini.



menekankan hal berkaitan latar belakang perkembangan gerakan komunis bermula
pada tahun 1930 sehingga tamatnya gerakan 1989, susun atur gerak kerja PKM,
pembanterasan oleh pihak kerajaan Malaysia, analisis kejayaan pihak komunis dan

kerajaan Malaysia serta Perjanjian Damai Hat Yai 1989.

1.2 Penyataan Masalah

Berdasarkan kepada rekod-rekod rasmi kerajaan yang berkaitan dengan kebangkitan
kedua pengganas komunis di Semenanjung Tanah Melayu 1968 hingga 1989,
penyelidik mendapati kebangkitan semula ini bukan hanya tertumpu kepada
pemberontakan bersenjata secara khusus terhadap Angkatan Tentera Malaysia (ATM)
sebagai mana dapatan kajian penyelidikan lampau. Sebaliknya pengganas komunis
memfokuskan terhadap pembangunan dan pemurnian strategi serta taktik bagi
membolehkan pemberotakan terhadap pembangunan ekonomi, politik dan juga aspek
keselamatan negara dilakukan. Namun begitu satu permasalahan yang membelenggu
kebangkitan strategi dan taktik pengganas komunis selepas merdeka adalah tekanan
daripada gerakan berhelah pasukan rahsia Cawangan Khas PDRM iaitu Pasukan F.
perkembangan strategi dan taktik perjuangan pengganas komunis dapat dihidu oleh
Pasukan Cawangan Khas sejak awal penyusupan masuk ke Semenanjung Tanah

Melayu menerusi selatan Thailand.

Bagi mendalami permasalahan tersebut, kajian ini cuba meneliti aspek
pembaharuan dan pemerkasaan strategi pengganas komunis sebelum melancarkan

pemberontakan bersenjata. Perkembangan strategi pengganas komunis ini bermula



ketika mereka mula bertapak di selatan Thailand sehinggalah mereka menyusup masuk
ke Semenanjung Tanah Melayu bagi melancarkan aktiviti anti-nasional kepada
kerajaan Malaysia. Dalam aspek pembanterasan pula, kajian ini meneliti penglibatan
Pasukan F daripada PDRM. Penglibatan Pasukan F dalam operasi pembanterasan
pengganas komunis bermula daripada tahun 1971 menjadi penghalang kepada
pengganas komunis untuk melaksanakan strategi yang dirancang. Segala strategi dan
taktik pengganas komunis seringkali ditumpaskan oleh Pasukan F menerusi satu
gerakan berhelah tanpa melibatkan pertempuran menyebabkan kekuatan pengganas
komunis saban tahun semakin berkurangan sehingga membawa kepada perundingan
perletakan senjata menerusi perjanjian Damai Hatyai pada 2 Disember 1989.
Penyelidik juga ingin membuktikan peranan dan kepakaran anggota dan pegawai
Pasukan F dalam melumpuhkan pergerakan dan perkembang strategi pengganas

komunis di Semenanjung Tanah Melayu.

Walaupun begitu, tidak dinafikan sama sekali peranan yang dimainkan oleh
pasukan keselamatan lain dalam isu penumpasan pengganas komunis. Penyelidik juga
merasakan perlu menjalankan penyelidikan untuk memperlihatkan keberkesanan
langkah pembanterasan menerusi operasi yang dilakukan oleh Pasukan F Polis Diraja
Malaysia (PDRM) dalam menghalang pergerakan komunis. Perjuangan Pasukan F
tidak pernah diangkat sebelum ini oleh mana-mana penulis kerana pasukan ini terikat
dengan rahsia besar kerajaan. Atas sebab kelompangan ini membuatkan penyelidik
merasakan kajian ini perlu bagi mengkaji perubahan strategi dan menilai keberkesanan
operasi rahsia Pasukan F yang turut menyumbang kepada termaterainya Perjanjian

Damai Hat Yai 1989.



1.3 Persoalan Kajian

Beberapa persoalan kajian dikemukakan bagi menentukan objektif kajian yang hendak
dicapai.
1. Apakah keberkesanan strategi PKM sepanjang pemberontakan kedua?
2. Apakah cabaran yang dihadapi PKM ketika melancarkan
pemberontakan bersenjata sehingga membawa Perjanjian Damai Hatyai
pada 2 Disember 1989?
4. Adakah kejayaan operasi Pasukan F PDRM benar-benar menjadi faktor

penyumbang kepada Perjanjian Damai Hadyai?

1.4 Objektif Kajian

Secara umumnya kajian tentang strategi PKM dan operasi Pasukan F ini dijalankan
adalah bertujuan untuk menghuraikan keberkesanan tindakan yang diambil ooperasi
Pasukan F dari unit Cawangan Khas, Polis Diraja Malaysia. Objektif khusus bagi kajian

ini ialah:

= Mengenal pasti strategi perjuangan pengganas komunis di Semenanjung Tanah

Melayu dari tahun 1968 hingga 1989.

= Mengkaji cabaran pengganas komunis dalam mengembangkan dan

memperkasakan gerakan.



= Menilai kejayaan operasi-operasi Pasukan F PDRM terhadap strategi dan taktik

gerakan pengganas komunis.

Penyataan objektif ini diharapkan dapat menghasilkan satu dapatan kajian mengenai
perjuangan anggota polis Cawangan Khas khususnya Pasukan F menerusi operasi

rahsia dalam membanteras ancaman komunis.

1.5 Skop Kajian

Kajian ini meliputi kajian selama 21 tahun iaitu bermula 1968 dan berakhir 1989. Tahun
1968 diambilkira kerana pada tahun tersebut bermulanya pemberontakan pertama
komunis setelah berakhirnya era darurat pada 1960. Terdapat beberapa batasan atau
limitasi dalam kajian ini. Fokus penyelidikan ini terbatas kepada strategi pengganas
komunis dan operasi Pasukan F sahaja. Dari sudut bahan kajian pula, kajian atau
penyelidikan ini terbatas kepada kajian dokumen dan temu bual dengan anggota dan
pegawai pasukan F yang terdiri daripada anggota polis sahaja tanpa melibatkan bekas
pengganas komunis yang diambil untuk menganggotai pasukan polis. Begitu juga
dengan pasukan keselamatan hanya terbatas kepada Operasi Pasukan F dan menyentuh
sedikit peranan pasukan polis termasuk Pasukan Polis Hutan (PPH), VAT 69, Senoi
Praag dan Cawangan Khas dan kerjasama dengan pasukan keselamatan Thailand.
Sumber kerajaan atau dokumen rasmi pula hanya terbatas kepada fail operasi sahaja.
Responden yang ditemu bual dalam kajian ini dipilih secara rawak. Hasil kajian ini
bergantung kepada pengalaman dan kepakarang yang dimiliki oleh pegawai dan

anggota Pasukan F. namun begitu, kajian ini boleh dijadikan sebagai rujukan kepada



umum dalam menilai keberkesanan operasi dan kepakaran serta keberanian anggota

dan pegawai Pasukan F.

Dari segi period masa, penyelidikan ini hanya tertumpu kepada strategi dan
taktik pengganas komunis yang bermula daripada tahun 1968 hingga 1989 sahaja.
Manakala kawasan penyelidikan juga mempunyai batasan iaitu di Semenanjung Tanah
Melayu dan Selatan Thailand. Kajian ini tidak meliputi di Sarawak kerana kesukaran

untuk mendapat sumber rujukan dan responden yang berada di sana.

1.6 Kepentingan Kajian

Kajian berkaitan strategi pengganas komunis ini menjadi keperluan semasa terhadap
penyelidikan sejarah yang melibatkan operasi pembanterasan daripada pasukan polis
khususnya Pasukan F dari unit Cawangan Khas PDRM. Penyelidikan berkaitan
Pasukan F perlu diteruskan bagi mendedahkan sumbangan pasukan ini dalam
insurgensi 1968-1989. Pendedahan pasukan ini dapat disebarluaskan kepada umum
khususnya kepada pengkajian sejarah dan diharapkan dapat menyumbangkan
maklumat baharu serta membuka ruang kepada pengkaji sejarah untuk meneruskan
penyelidikan berkaitan Pasukan F. Selain itu juga, penyelidikan ini dapat membuktikan

beberapa dapatan baharu. Antaranya ialah;

1. Melihat strategi pengganas komunis dalam menggerakan pemberontakan dan

keberkesanan operasi rahsia Pasukan F.



2. Mendedahkan kepada umum tentang kewujudan dan peranan Pasukan F yang
selama ini dirahsiakan penglibatannya dalam pembanterasan komunis di
Malaysia.

3. Membuktikan pendekatan menggunakan senjata bukanlah satu faktor yang
dominan dalam proses penamatan pemberontakan bersenjata PKM tetapi
pendekatan rundingan dan gerakan berhelah lebih efektif. Sekalipun pihak
musuh menggunakan senjata sebagai cara perjuangan.

4. Mengangkat dan menghargai segala jasa dan sumbangan Pasukan F sebaris

dengan pengorbanan dan jasa pasukan keselamatan lain.

1.7 Kajian Lepas

Terdapat banyak penyelidikan sejarah berkaitan komunis. Namun begitu, banyak
pengkaji sejarah membincangkan tentang pemberontakan pengganas komunis ketika
zaman darurat 1948-1960 di Semenanjung Tanah Melayu. Pengkajian dan penulisan
buku mengenai kebangkitan kedua pengganas komunis di Semenanjung Tanah Melayu
tidaklah sebanyak kajian zaman darurat. Penulisan secara mendalam berkaitan komunis
pada era kebangkitan kedua amat terhad sekali, melainkan dalam penulisan artikel,
jurnal dan kertas kerja banyak diterbitkan. Pengkajian mengenai kebangkitan komunis
oleh pengkaji terdahulu lebih membincangkan tentang pemberontakan bersenjata dan
tindakan pembanterasan kerajaan sahaja. Perkembangan strategi dan taktik perjuangan
pengganas komunis ketika kebangkitan kedua tidak ditekankan oleh penyelidik

terdahulu. Memandangkan kajian terdahulu lebih menekankan kepada pemberontakan



dan tindakan pembanterasan oleh pasukan keselamatan dengan kaedah pertempuran,
maka kajian ini cuba memberikan penekanan dan tumpuan kepada bagaimana
perubahan strategi dan taktik pengganas komunis dalam melakukan perjuangan

bersenjata di Semenanjung Tanah Melayu.

Kajian ini juga memberikan tumpuan kepada peranan dan operasi yang
dimainkan oleh pasukan rahsia dari unit Cawangan Khas Polis Di Raja Malaysia yang
dikenali dengan Pasukan E3F atau Pasukan F. Kajian mengenai Pasukan F ini tidak
pernah dibincangkan oleh pengkaji terdahulu kerana fail-fail berkaitan pasukan ini
terikat dengan kerahsiaan. Fail-fail berkaitan operasi Pasukan F menjadi satu rahsia
besar kerajaan sebelum ini. Lantaran itu, pengkaji sebelum ini tidak dapat mengkaji
tentang kewujudan pasukan ini. Oleh hal yang demikian, kajian ini cuba untuk
mendedahkan peranan dan operasi rahsia Pasukan F dalam pembanterasan pengganas
komunis. Keperihalan mengenai Pasukan F hanya dibincangkan dalam media sosial
seperti Facebook oleh anggota polis itu sendiri. Penerbitan ilmiah seperti buku dan
kajian ilmiah seperti tesis belum lagi ditemui sehingga hari ini. Justeru itu kajian
mengenai perkembangan dan pembaharuan strategiserta peranan dan operasi Pasukan

F ini perlu dilakukan bagi memenuhi kelompangan kajian sebelum ini.

Antara penulisan yang berkaitan dengan komunis selepas darurat ialah buku
Pergerakan Bersenjata Parti Komunis Malaya 1968-1989, Kebangkitan Semula dan
Penumpasannya oleh Ho Hui Ling?. Ho Hui Ling dalam tulisannya membincangkan

mengenai mengenai bagaimana pengaruh komunis disebarkan dan kegiatan keganasan

2 Ho Hui Ling, Pergerakan Bersenjata Parti Komunis Malaya 1968-1989, Kebangkitan Semula
dan Penumpasannya, Universiti Malaya, Kuala Lumpur, 2015.

yang dilakukan oleh pengganas komunis dan tindakan kerajaan Malaysia untuk
membanteras pergerakan komunis melalui langkah ketenteraan, undang-undang dan
kawalan sempadan. Kajian yang dilakukan Ho Hui Ling adalah kajian terhadap
dokumen. Perbezaan antara kajian ini dengan kajian Ho Hui Ling, kajian ini
menggabungkan antara kajian dokumen dengan kajian lisan. Dalam aspek ketenteraan
Ho Hui Ling langsung tidak menyebut peranan yang dimainkan oleh Pasukan F. Begitu
juga dengan perubahan strategi dan taktik kebangkitan kedua juga tidak ditulis dengan

begitu mendalam. Atas kelompangan inilah, kajian ini perlu dilaksanakan.

Selain daripada itu juga, Mahmud Embong juga menulis mengenai Insurgensi
Komunis di Sempadan Thailand-Malaysia 1968 hingga 1989. Tulisan Mahmud
Embong dalam kajian ini hanya berkisar kepada arahan daripada PKM kepada
anggotanya untuk melancatkan pemberontakan bersenjata. Kajian ini juga
membincangkan tentang penyusupan dan pembentukan unit bersenjata pengganas
komunis. Namun begitu, perbincangan ini tidak berkisar secara menyeluruh yang
melibatkan aspek perkembangan dan pembaharuan strategi yang lain. Kajian yang
ditulis oleh Mahmud Embong ini juga membincangkan langkah kerajaan membanteras
komunis tetapi langsung tidan menyentuh peranan dan operasi yang dimainkan oleh

Pasukan F.

Langkah pembanterasan yang terdapat dalam kajian Mahmud Embong hanya
tertumpu kepada pembentukan kerjasama dua hala oleh kerajaan Malaysia dan kerajaan
Thailand dalam usaha membanteras pengganas komunis. Tumpuan juga diberikan
kepada operasi bersama kedua-dua negara. Selain itu juga Mahmud Embong menekan

kepada sebab perletakan senjata dengan menyifatkan penyumbang utama kepada

perletakan senjata pengganas komunis disebabkn peranan yang dimainkan oleh
kerajaan Thailand yang menawarkan pengampunan dan habuan kewangan. Walaupun
kajian yang dilakukan olen Mahmud Embong mendapat kerjasama daripada pihak
PDRM dari segi dokumen, namun begitu kajiannya langsung tidak menyebut tentang
kehebatan dan kepintaran yang dilakukan oleh Pasukan F menerusi operasi rahsia. Atas
dasar itulah kajian mengenai strategi pengganas komunis dan operasi Pasukan F perlu

dikaji bagi memenuhi kelompangan dalam kajian sebelum ini.

Dalam satu lagi kajian yang melibatkan pengganas komunis pada tahun 1968
hingga 1989 ialah tulisan jurnal oleh Ho Hui Ling® yang bertajuk Kebangkitan PKM
1968-1989: PenelitianTerhadap Kegiatan Komunis di Semenanjung Malaysia. Dalam
kajian ini menyentuh tentang sejarah awal PKM sehinggalah kepada kebangkitan
semula pengganas komunis. Dalam kebangkitan semula, Ho Hui Ling menumpukan
kepada penyusupan pengganas komunis dan aktiviti keganasan yang dilakukan
terhadap pasukan keselamatan. Kajian ini tidak tertumpu sepenuhnya terhadap
perkembangan strategi yang dilakukan serta peranan pasukan rahsia polis iaitu Pasukan
F. penulis juga lebih menumpukan kepada peranan yang dimainkan oleh pasukan
keselamatan lain. Oleh sebab itu kajian mengenai strategi dan operasi Pasukan F perlu

dilakukan.

8 Ho Hui Ling, Kebangkitan PKM 1968-1989: PenelitianTerhadap Kegiatan Komunis di
Semenanjung Malaysia, Dalam Jurnal Jebat: Malaysian Journal of History, Politics and Strategic Studies,
Vol. 42 (1), Bangi, UKM, 2015.



12

Mahmud Embong* juga menulis tentang pengganas komunis dalam tesis PhD
yang bertajuk Perkembangan Rejimen Ke-10 Melayu, Parti Komunis Malaya Dari
1949 Hingga 1989. Namun begitu kajian Mahmud Embung ini hanya tertumpu kepada
kegiatan pengganas komunis Melayu menerusi Rejimen Ke-10 PKM. Mahmud
Embong turut membincangkan peranan yang dimainkan oleh pengganas komunis
Melayu selepas zaman darurat. Pengarang membicarakan tentang perjuangan
bersenjata pengganas komunis Melayu. Mahmud Embong menyifatkan tahun 1969
hingga tahun 1978 merupakan tahap pencapaian tertinggi rejimen ini dalam selok belok
perjuangan bersenjata sejak rejimen ini bertapak di Selatan Thailand. Tesis ini juga
mebincangkan penyusupan pengganas komunis Melayu ke Semenanjung Tanah

Melayu khususnya di Kelantan menerusi unit penggempur yang ditubuhkan.

Mahmud Embong juga menghuraikan tentang faktor-faktor yang membawa
kepada kejatuhan Rejimen Ke-10. Pengarang menegaskan bahawa punca kejatuhan
Rejimen Ke-10 adalah disebabkan oleh peranan yang dimainkan oleh kerajaan Thailand
yang menawarkan Program Pengampunan pada tahun 1987 yang membawa kepada
persetujuan Rejimen Ke-10 dan PKM melakukan perdamaiandi meja perundingan
tanpa menyebut peranan yang dimainkan oleh Pasukan F dalam pembanterasan
komunis di Semenanjung Tanah Melayu. Kelompangan maklumat mengenai peranan
dan operasi Pasukan F inilah menyebabkan penyelidik berusaha untuk melakukan

kajian ini.

4 Mahmud Embong, Perkembangan Rejimen Ke-10 Melayu, Parti Komunis Malaya Dari 1949-
1989, Tesis Doktor Falsafah, Jabatan Sejarah, Fakulti Sastera dan Sains Sosial, Universiti Malaya, Kuala
Lumpur, 2008.

Pemberontakan bersenjata komunis juga menarik minat beberapa bekas anggota
pasukan keselamatan untuk turut sama menulis berdasarkan pengalaman ketika
berdepan dengan pengganas komunis. Antara bekas anggota keselamatan yang menulis
buku berkaitan pengganas komunis ialah Mohd. Reduan Haji Asli (Pemberontakan
Bersenjata Komunis di Malaysia), Aloysius Chin, (The Communist Party of Malaya:
The Inside Story), A. Navaratnam (The Spear and The Kerambit: The Exploits of VAT
69, 1968-1989). Pihak tentera juga tidak terkecuali menulis buku berkaitan komunis ini
seperti buku bersifat ‘pictoria’l Reminiscences of Insurrection Malaysia’s Battle
Against Terrorism 1960-1990 oleh Mohd Azzam Hanif Ghows dan buku Tentera Darat
Menentang Insurgensi Komunis 1968-1989 oleh Markas Tentera Darat . Rata-rata buku
yang ditulis oleh bekas anggota pasukan keselamatan ini tidak bersifat akademik dan

lebih menjurus kepada pengalaman.

Mohd. Reduan Haji Asli® dalam bukunya yang bertajuk Pemberontakan
Bersenjata Komunis di Malaysia. Dalam buku ini, Mohd. Reduan membincangkan
tentang latar belakang dan perkembangan komunis di Tanah Melayu bermula dari tahun
1920-an hingga tahun 1960 dan perkembangan komunis di Sarawak 1940 hingga 1968.
Namun begitu penulis buku ini tidak membincangkan secara terperinci perkembangan
dan susun atur strategi dan taktik pengganas komunis dalam usaha melancarkan

pemberontakan kedua.

Mohd. Reduan juga membincangkan tentang pemberontakan komunis di

Sarawak bermula tahun 1980-an. Hal ini juga dibincangkan tidak secara mendalam.

5 Mohd. Reduan Haji Asli, Pemberontakan Bersenjata Komunis di Malaysia, Dewan Bahasa dan
Pustaka, Kuala Lumpur, 2008.



14

Penyelidik mengatakan tidak secara mendalam kerana pemberontakan komunis di
Sarawak tamat dengan perjanjian damai pada tahun 1990. Penulis juga langsung tidak
menyentuh tentang operasi pembanterasan yang dilakukan oleh Pasukan F sama ada di
Semenanjung Tanag Melayu mahu pun di Sarawak. Perbincangan dalam buku ini hanya
menjurus kepada pemberontakan dan aktiviti pengganas komunis sahaja tanpa
memberikan penekanan kepada perkembangan strategi dan taktik pengganas komunis.
Kekurangan maklumat dan pendedahan tentang perubahan strategi dan operasi yang
dilakukan oleh pasukan F menyebabkan penyelidik merasakan perlu untuk mengkaji

kelompangan ini.

Sementara itu, salah satu buku yang berkait rapat dengan PDRM iailah buku 69
Komando tulisan Muhammad Fud Mat Noor®. Dalam penulisan ini, Muhammad Fuat
lebih membincangkan tentang penglibatan pasukan 69 Komando dari awal pembabitan
pasukan itu sehingga berakhirnya ancaman pengganas komunis di Semenanjung Tanah
Melayu, 1989. Dalam bab kedua buku ini, Muhammad Fuat juga menekankan tentang
Darurat Kedua. Penulis menekankan cabaran pasukan 69 Komando dalam menghadapi
pengganas komunis di tengah hutan belantara. Kemunculan pasukan bersenjata

komunis menyukarkan lagi proses pembanterasan pengganas komunis.

Penulis juga membincangkan tentang hubungan rapat anggota 69 Komando
dengan penduduk orang asli yang diberikan perlindungan keselamatan. Tujuan utama
69 Komando adalah untuk menghalang MNLA daripada terus membina pangkalan dan

tempat penyimpanan bahan makanan dan senjata. Hal ini juga bertujuan untuk

6 Muhammad Fuad Mat Noor, 69 Komando, Muhammad Fuad Mat Noor, Bandar Seri Iskandar,
2011.

menghalang pengganas komunis daripada terus menyusup ke kampung dan bandar bagi
menyebarkan dakyah mereka. Buku ini juga membincangkan mengenai operasi yang
dilakukan oleh 69 Komando. Buku ini tidak langsung membincangkan tentang
perkembangan dan perubahan strategi serta taktik pengganas komunis dalam
pemberintakan kedua. Penulis juga tidak membicarakan tentang peranan yang
dimainkan oleh Pasukan F. sedangkan pasukan 69 Komando juga terlibat dalam
beberapa operasi yang dilakukan oleh Pasukan f seperti operasi Senyap 1971.
Kekurangan pendedahan mengenai perubahan strategi dan operasi Pasukan F dalam

buku ini menjadi salah satu sebab kenapa penyelidik perlu mengkaji tajuk ini.

Manakala dalam buku Tentera Darat Menentang Insurgensi Komunis 1968-
1969 terbitan Markas Tentera Darat’ pula secara totalnya membincangkan tentang
penglibatan tentera darat dalam pembanterasan pengganas komunis selama 33 tahun
laitu sejak zaman darurat sehingga tahun 1989. Buku ini menekankan tentang
kebangkitan semula pengganas komunis selepas menyambut ulang tahun perjuangan
PKM Ke-20 dengan melakukan serangan hendap terhadap pasukan keselamatan di

Kroh pada 17 Jun 1968.

Buku ini juga menekankan tentang penyusupan pengganas komunis jauh ke
hutan Semenanjung Tanah Melayu dengan diketuai oleh MNLA bagi mengelakkan
pertembungan dengan pasukan keselamatan. Buku ini mendedahkan tentang
pembentukan rejimen pengganas komunis dalam usaha melakukan pemberontakan

kedua di Semenanjung Tanah Melayu. Selain daripada itu juga penekanan diberikan

T , Tentera Darat Menentang Insurgensi Komunis, 1968-1989, Markas Tentera Darat, Kuala
Lumpur, 2001.

kepada unit-unit tentera darat yang memainkan peranan dalam pembanterasan
pengganas komuns. Sunggupun terdapat olahan mengenai strategi pengganas komunis,
namun olahan itu tidaklah dilakukan secara menyeluruh. Hanya ditekankan kepada
pembaharuan organisasi PKM dalam melancarkan pemberontakan. Oleh sebab buku
ini terbitan tentera darat sudah pastilah mereka tidak menyentuh tentang peranan
pasukan keselamatan lain termasuklah pasukan PDRM. Operasi yang melibatkan
Pasukan F langsung tidak diutarakan dalam buku ini. Atas kelompangan itu maka
penyelidik merasakan perlu bagi mendalami kajian tentang perubahan strategi dan
taktik pengganas komunis serta keberkesanan operasi PDRM khususnya melalui

operasi Pasukan F.

Salah satu buku yang membincangkan tentang pengganas komunis pada 1968
hingga 1989 ialah buku Reminiscences of Insurrection Malaysia’s Battle Against
Terrorism 1960-1990. Buku tulisan Mohd Azzam bin Hanif Ghows® merupakan sebuah
buku A Pictorial History. Dalam buku ini terdapat dua bab yang membincangkan
tentang pengganas komunis dalam pemberontakan kedua 1968-1989. Dalam bab
keempat Mohd Azzam membincangkan tentang dua perkara iaitu insurgensi PKM dan
Rusuhan kaum 1969. Dalam isu insurgensi pengganas komunis Mohd Azzam
membicarakan tentang kekuatan PKM menerusi pengambilan anggota baharu dan
penyusupan masuk ke Semenanjung Tanah Melayu menerusi Selatan Thailand. Selain
daripada itu juga, buku ini menyentuh serba sedikit mengenai pembentukan unit

penggempur PKM di Semenanjung Tanah Melayu.

8 Mohd Azzam bin Hanif Ghows, Reminiscences of Insurrection Malaysia’s Battle Against
Terrorism 1960-1989, Wangsa Zam, Kuala Lumpur, 2014.

Manakala dalam bab keenam pula, Mohd Azzam menumpukan kepada
pembanterasan penggans komunis oleh pasukan keselamatan. Penulis memberikan
penekanan terhadap sumbangan pasukan tentera, 69 Komando dan pasukan Cawangan
Khas PDRM dalam pembanterasan komunis. penulis juga menyenaraikan tujuh operasi
yang dilakukan oleh pasukan tentera di seluruh Semenanjung Tanah Melayu iaitu Ops
Kota, Ops Setia, Ops Sedar, Ops Indera, Ops Galas, Ops Tuah dan Ops Sabre. Penulis
juga membicarakan tentang operasi bersama antara kerajaan Malaysia dan kerajaan
Thailand. Pengarang tidak membincangkan tentang perkembangan strategi pengganas
komunis pada kebangkitan kedua ini. Walaupun ada menyentuh peranan Cawangan
Khas dalam pembanterasan pengganas komunis, Mohd Azzam langsung tidak
menyentuh peranan yang dimainkan oleh Pasukan F. kelompangan inilah menyebabkan
penyelidik merasakan perlu untuk mengkaji tentang keberkesanan operasi oleh Pasukan
F dalam pembanterasan pengganas komunis di Semenanjung Tanah Melayu sepanjang

1968 hingga 1989.

Dalam buku yang ditulis oleh Aloysius Chin®, The Communist Party of Malaya:
The Inside History pula membincangkan dan menghuraikan mengenai penubuhan PKM
sehingga berakhirnya pemberontakan bersenjata PKM di Tanah Melayu. Buku ini
mendedahkan juga tentang idea-idea perjuangan PKM bagi membentuk sebuah
kerajaan komunis di Tanah Melayu sebelum dan selepas merdeka. Aloysus Chin
membicarakan tentang bagaimana pasukan keselamatan melakukan gerakan bagi
menghalang pergerakan pengganas komunis di Semenanjung Tanah Melayu. Sebagai

bekas Pegawai Cawangan Khas Polis Diraja Malaysia (PDRM) dan terlibat secara

9 Aloysius Chin, The Communist Party of Malaya: The Inside History, Vinpress, Kuala Lumpur,
1994,

langsung dalam operasi menentang pengganas komunis ini merupakan rujukan terbaik
dalam menghasilkan kajian ini. Namun begitu, Operasi Pasukan F langsung tidak

dihuraikan kerana penulis ini bukan daripada Pasukan F.

Selain daripada itu, kebanyakkan kajian mengenai PKM adalah berkisar sekitar
tahun 1948 hingga tahun 1960. Antaranya ialah buku yang ditulis oleh Richard L.
Clutterbuck!®, The Long Long War : The Emergency In Malaya 1948 -1960 yang
membicarakan tentang kejayaan yang dicapai oleh pihak kerajaan dalam dengan
memberikan penekanan terhadap segala  aspek termasuk ketenteraan bagi
melumpuhkan pergerakan komunis dan memastikan pemberontakkan ini tidak
menyeluruh. Dalam buku ini juga membincangkan tentang langkah-langkah menerusi
taktik menyerang dalam usaha membanteras PKM menyebabkan kekuatan PKM dapat
dikurangkan dan seterusnya berjaya melumpuhkannya sehinggalah kepada langkah
menghapuskan pengganas komunis yang masih berlindung di belantara bagi

memastikan tiada lagi pergerakan komunis di Tanah Melayu.

Buku lain yang membincangkan mengenai komunis di Tanah Melayu ialah
buku The Malayan Emergency: The Commonwealth wars 1948-1966. Buku tulisan
Robert Jackson!! ini membincangkan tentang pemberontakan bersenjata komunis dan
langkah-langkah pembanterasan yang diambil oleh kerajaan British di Tanah Melayu

dengan penglibatan pasukan keselamatan termasuklah pasukan keselamatan kampung

10 Richard L. Clutterbuck, The Long Long War: The Emergency In Malaya 1948 -1960, Cassell,
London, 1967

1 Robert Jackson, The Malayan Emergency: The Commonwealth wars 1948-1966, Routledge,
New York, 1991.

serta bantuan daripada pasukan-pasukan keselamatan dari Negara-negara Komonwel
yang lain seperti Britain, Australia dan New Zealand. Penulis juga menghuraikan

tentang kejayaan pasukan Tentera Pembebasan Rakyat Malaya.

Peristiwa berkaitan komunis juga dibincangkan dalam buku Malaya: The
Communist Insurgent War, 1948 — 1960 tulisan Edgar O’Ballance®?. Buku ini
membicarakan tentang kegagalan pemberontakan PKM yang membawa kepada
kegagalan membentuk kerajaan di Tanah Melayu. Buku ini juga membincangkan
tentang latar belakang sejarah dan rakyat Tanah Melayu, MPAJA yang kemudiannya
dikenali sebagai Malayan Races Liberation Army (MRLA) dan peristiwa-peristiwa
perang yang relevan. Buku ini juga membincangkan punca kegagalan PKM akibat
daripada kecekapan pasukan keselamatan, ketidaksetiaan anggota PKM terhadap parti

dan peranan kerajaan dalam membendung kebangkitan PKM.

Manakala dalam buku tulisan Victor Purcell,®> Malaya: Communist or Free?
Membicarakan secara menyeluruh tentang zaman Darurat dengan mengkaji latar
belakang antarabangsanya yang telah mempengaruhi perkembangan komunisme di
Tanah Melayu dan diikuti dengan perkembangan perjalanan zaman Darurat dan
bagaimana kerajaan bertindak mengatasi masalah tersebut. Victor Purcell juga
membincangkan dasar-dasar dan propaganda yang telah diusahakan PKM dalam
perjuangan mereka serta langkah-langkah Darurat bagi mengenalpasti masyarakat yang

pro-komunis.

12 Edgar O’balance, Malaya: The Communist Insurgent War, 1948-1960, Faber and Faber,
London, 1966.

13 Victor Purcell, Malaya: Communist or Free?, Standford University, Standford, 1954.

Buku Repression and Revolt: The Origins of the 1948 Communist Insurrection
in Malaya and Singapore oleh Michael R. Stenson* pula mengupas mengenai sejarah
awal pemberontakan bersenjata PKM dengan membicarakan mengenai dasar dan
langkah-langkah pembanterasan oleh British, kesatuan buruh serta pihak-pihak lain
sepanjang 1948-1960. Penulis buku ini berpandangan dan meletakkan peranan yang
dimainkan oleh majikan kesatuan sekerja sebagai faktor utama kepada punca
pemberontakan. Sikap memandang rendah terhadap kebolehan pekerja dan isu gaji
yang rendah mengheret kepada konflik yang membawa kepada pemberontakan. Dalam
isu tersebut, pihak kerajaan memainkan peranan bagi melemahkan pengarunh PKM
dalam kesatuan-kesatuan sekerja itu. Menurut penulis lagi pemberontakan bersenjata
PKM jelas gagal kerana PKM tidak tersusun dari segi organisasinya dan kelemahan

membuat keputusan yang tepat serta ketidakcekapan dalam perjuangannya.

Dalam buku Darurat 1948-1960: Keadaan Sosial Di Tanah Melayu, pengarang
mengupas dan menganalisis hal-hal berkaitan keadaan sosial di Tanah Melayu yang
merangkumi aspek kehidupan penduduk hinggalah kepada aspek infrastruktur. Aspek
kehidupan, pendidikan, infrastruktur dan intergrasi kaum ditekankan sebagai pokok
perbincangan. Keperitan menjalani kehidupan dalam keadaan yang sukar akibat
daripada ancaman komunis menjadikan permasalahan utama ketika zaman darurat.®

Penulis buku ini juga turut mengupas tentang langkah-langkah pembanterasan oleh

14 Michael R. Stenson, Repression and Revolt: The Origins of the 1945 Communist Insurrection
in Malaya and Singapore, Ohio Universiti, Ohio, 1969.

15 Ho Hui Ling, Darurat 1948-1960 Keadaan Sosial di Tanah Melayu, Universiti Malaya, Kuala
Lumpur, 2010, him. 53

kerajaan bagi menangani isu ini. Penulis turut membincangkan mengenai ketegangan
kaum di Tanah Melayu ketika zaman Darurat. Selain itu juga, penulis mengupas
mengenai hal-hal berkaitan dasar dan sistem pelajaran dan keadaan sekolah, pelajar dan
dasar pendidikan pada zaman Darurat. Perbincangan turut menyentuh mengenai aktiviti
anti nasional yang dilakukan oleh pengganas komunis yang membawa kepada keadaan

sosial di Tanah Melayu ketika itu.

Buku Pembanterasan Komunis Di Tanah Melayu juga membincangkan kepada
aktiviti sabotaj dan aktiviti keganasan komunis pada zaman Darurat. Ho Hui Ling
menganalisis mengenai tindakan kerajaan Tanah Melayu dalam membanteras gerakan
komunis ketika zaman darurat. Pengarang juga menganalisis kejayaan peranan
kerajaan dalam pembanterasan komunis dan juga langkah-langkah yang diambil bagi
mengembalikan keamanan di Tanah Melayu. Pengarang mengupas peranan kerajaan
ini kepada tiga tahap utama. Tahap permulaan (1948-1951)* merupakan tahap
perancangan dasar kerajaan dalam mengawal keganasan komunis dan darurat.
Perbincangan tahap ini bermula dengan langkah pengisytiharan Undang-Undang
Darurat sehingga pembunuhan Pesuruhjaya Tinggi British, Sir Henry Gurney oleh

komunis pada Oktober 1951.

Tahap pengukuhan (1952-1954) merupakan tahap penekanan kerajaan dalam
pembanterasan yang meliputi segala bentuk aktiviti komunis. Tahap ini bermula
apabila Sir Gerald Templer dilantik sebagai Pesuruhjaya Tinggi British dan berakhir

pada pertengahan tahun 1954. Tahap ini memperlihatkan kecemerlangan peranan

16 Ho Hui Ling, Pembanterasan Komunis di Tanah Melayu, Universiti Malaya, Kuala Lumpuir,
2010, him. 51-87.

kerajaan dalam melumpuhkan pergerakan komunis dan memenangi sokongan

penduduk kepada kerajaan.t’

Tahap ketiga yang dikenali dengan tahap penghapusan (1954-1960) pula
memperlihatkan langkah penghapusan dan pembanterasan komunis yang masih
beroperasi di Tanah Melayu di bawah Pesuruhjaya Tinggi British yang baharu, Sir
Donald MacGillivray. Tahap ini tamat setelah Tanah Melayu mencapai kemerdekaan
pada 1957. Selepas merdeka, Tanah Melayu ditadbir oleh kerajaan Persekutuan.
Langkah pembanterasan tetap diteruskan oleh kerajaan persekutuan sehingga
berakhirnya zaman Darurat diisytiharkan pada 31 Julai 1960.' Langkah-langkah
pembanterasan oleh pihak kerajaan merangkumi semua aspek termasuklah memenangi
hati dan minda rakyat bagi meraih sokongan penduduk. Kerjasama yang dimainkan
olen kerajaan dan rakyat dapat melemahkan dan seterusnya melumpuhkan
pemberontakan komunis. Tekanan yang diberikan oleh pihak kerajaan menyebabkan
pengganas komunis terpaksa mencari pelindungan bahau di kawasan sempadan

Thailand.

Berdasarkan kajian-kajian di atas memang ramai penulis yang membincangkan
mengenai Darurat dan tindakan kerajaan dalam penulisan mereka. Terbukti sejarah
komunis dan darurat ini mendapat perhatian daripada para pengkaji dan sarjana baik
dari dalam negara mahupun dari luar negara. Tetapi jika dilihat secara terperinci

ternyata penulisan-penulisan yang ditulis oleh penulis-penulis terdahulu mengenai

o Ibid, him. 119

18 Ibid, him. 171

Darurat di Tanah Melayu lebih menjurus kepada Darurat secara keseluruhannya di
Tanah Melayu dan sentiasa memberikan fokus kepada perkembangan ideologi-ideologi
komunis, gerakan, langkah-langkah membanteras komunis serta kesan-kesan darurat
secara menyeluruh sehingga membawa kepada pengisytiharan darurat pada 16 Jun
1948. Penulisan ini kebanyakkannya terdiri daripada bahasa Inggeris. Namun begitu
amat sedikit penulisan dalam bahasa Malaysia. Kebanyakkan penulisan terdahulu
banyak membincangkan tindakan kerajaan sehingga tamanya Darurat 1960. Setakat ini
bilangan sarjana atau pengkaji sejarah yang membincangkan secara khusus dan
mendalam berkaitan keganasan komunis yang membawa kepada Darurat. Penulisan
mengenai perubahan strategi PKM selepas era darurat dan kewujudan Pasukan F
Cawangan Khas ketika insurgensi 1968-1989 masih belum dibicarakan secara khusus.
Atas kelompangan inilah penulis menjadikan isu ini sebagai kajian dalam penulisan

tesis ini. Justeru itu pemilihan tajuk ini adalah relevan dan perlu untuk dikaji.

Secara amnya, kajian ini bertujuan untuk meneliti akan membincangkan dua
aspek utama yang akan diberikan tumpuan perbincangan iaitu strategi PKM dan
Operasi Pasukan F, PDRM vyang merangkumi gabungan operasi dalam polis
termasuklah Pasukan Polis Hutan, VAT 69, Senoi Praag dan Cawangan Khas sehingga
tahun 1989 yang membawa kepada penamatan secara total aktiviti pengganas komunis.
Pendedahan fail-fail yang berkaitan operasi rahsia Pasukan F oleh PDRM pada 2016,
membuka ruang dan peluang kepada penyelidik untuk mengkaji kehebatan pasukan ini.
Dengan pendedahan ini maka dapatlah penyelidik melakukan temu bual ke atas
pegawai atasan polis seperti Tan Sri Rahim Noor dan beberapa pegawai atasan Pasukan

F bagi membongkar kehebatan dan keberkesan operasi pasukan ini.

Dalam tempoh masa sebelum merdeka, Penulisan ini akan memaparkan tentang
perkembangan dan pergerakan komunis bermula dari zaman awal penubuhan PKM.
Manakala zaman selepas merdeka pula penulisan ini akan menumpukan kepada strategi
dan taktikal PKM serta peranan dan operasi yang dilakukan pasukan keselamatan
khususnya daripada PDRM. Setelah tamatnya Darurat pada 31 Julai 1960, pengaruh
PKM tidak dapat dihapuskan secara keseluruhannya. Pengganas komunis menyusup ke
sempadan Malaysia—Thailand bagi melakukan penyususnan semula organisasi mereka
serta melakukan post-mortem terhadap kegagalan perjuangan bersenjata ketika zaman
darurat. PKM menunggu masa yang sesuai untuk melakukan kebangkitan semula bagi
merealisasikan kehendak mereka untuk menjadikan negara ini sebuah republik
komunis. Justeru itu, PKM melancarkan kebangkitan semula pada tahun 1968 dan

berakhir secara rasminya pada tahun 1989.

Pada tahun 80-an, ancaman komunis mula reda selari dengan perkembangan
pesat pembangunan negara serta langkah-langkah pencegahan berkesan yang dilakukan
oleh Polis Diraja Malaysia (PDRM) dan pasukan keselamatan lain khususnya Angkatan
Tentera Malaysia (ATM). Pada 1989, PKM meletak senjata dan mula keluar dari hutan
di Semenanjung Tanah Melayu dan sempadan Thailand selepas setuju menandatangani
perjanjian damai dikenali Rundingan Damai Hat Yai di Hat Yali, Thailand.

Selain daripada juga, penulisan ini turut membincangkan tentang tindakan
bersama yang diambil oleh kedua-dua kerajaan Malaysia dan Thailand dalam
menangani pemberontakan komunis, termasuklah tindakan ketenteraan yang diambil

oleh kedua-dua kerajaan dapat membanteras komunis dengan jayanya.

1.8 Metodologi Kajian

Penyelidikan sejarah adalah satu penyelidikan kualitatif yang menggunakan kaedah
yang melibatkan penyususan sistematik dan penilaian data yng berkaitan dengan
peristiwa yang berlaku pada masa lampau untuk mengkaji punca, kesan dan corak
peristiwa yang berlaku.’® Dalam kajian yang bersifat deskriptif ini, penyelidik
bertanggungjawab memberikan gambaran yang terperinci dan mendalam terhadap
sesuatu fenomena, organisasi, komuniti, sosial, ekonomi dan politik. Penggunaan
kaedah penyelidikan kualitatif ini bertujuan untuk melihat secara menyeluruh
perkembangan strategi pengganas komunis dan operasi Pasukan F. Kajian ini
sememangnya menggunakan pendekatan kajian dokumen yang melibatkan sumber-
sumber kerajaan berkaitan isu pengganas komunis. Penyelidikan menjadi lebih mudah
dengan wujudnya The National Archives London, The National Archives Singapore,
Arkib Negara Malaysia, Lee Kong Chian Reference Library, Singapore, Perpustakaan
Negara Malaysia, Perpustakaan Awam Selangor, Perpustakaan Parlimen, Muzium
Tentera Darat Port Dickson dan Muzium Polis yang menyimpan bahan-bahan asli

berkaitan kajian memudahkan pencarian sumber dan rujukan dilakukan.

Dalam proses pengumpulan sumber primer, penyelidik mengumpul bahan
berkaitan kajian bermula tahun 1968 hingga 1989 yang terdiri daripada bahan Colonial
Office (CO), Foreign Commonwelth Office (FCO), Penyta Parlimen, Laporan Tahunan,

monograf, teks ucapan, gambar, peta, Kertas Putih Kerajaan dan Kertas Perintah.

19 Mohd Yusuf bin Ibrahim, Ilmu Sejarah: Falsafah, Pengertian dan Kaedah, Dewan Bahasa dan
Pustaka, Kuala Lumpur, 2009, him. 145-153.

Sumber primer ini diperoleh daripada Arkib Negara Malaysia, The National Archives
Singapore, dan Ibu Pejabat Polis Bukit Aman. Setelah semua data diperoleh,
pengumpulan data melibatkan beberapa langkah untuk tujuan tafsiran dan analisis. Bagi
mendapatkan hasil tafsiran dan analisis yang jelas dan menyakinkan, penulisan tesis
yang dihasilkan perlu berdasarkan bantuan jadual untuk mengukuhkan hasil dapatan.
Bagi menghasilkan kajian yang berbeza dengan kajian sebelum ini, kajian ini juga
menggunakan pendekatan kaedah temu bual yang direkodkan menerusi pemerhatian
dan rakaman. Sumber lisan dilakukan untuk membanding bezakan dengan sumber

dokumen.

Tumpuan temu bual adalah kepada anggota pasukan keselamatan dan juga
bekas anggota komunis yang membantu PDRM dalam usaha membanteras pengganas
komunis. Sumber lisan daripada anggota keselamatan yang terlibat dalam operasi
membanteras komunis amat perlu kerana sumber lisan ini mampu mengisi kekosongan
atau kelompangan sejarah yang jarang dilakukan oleh penyelidik sebelum ini. Temu
bual yang dilakukan terhadap responden adalah secara formal yang berkaitan
melibatkan proses penubuhan pasukan, latihan dan tugasan dalam pasukan dan operasi-
operasi yang melibatkan pasukan PDRM khususnya Pasukan F. pengkaji juga menemu
bual beberapa pegawai atasan PDRM dan pegawai Pasukan F bagi mendapatkan
maklumat lanjut mengenai soal selidik. Responden yang ditemu bual memberikan

kerjasama yang baik sepanjang proses pengumpulan data dilakukan.

Bagi memantapkan penulisan penyelidikan ini, penulis menggunakan beberapa
kaedah untuk menghasilkan penulisan yang baik. Kaedah pengumpulan data dan

maklumat menerusi kaedah lisan (temu bual) terpaksa dijalankan secara “cross check”

dengan sumber dokumen rasmi kerajaan bagi mendapatkan kesahihan maklumat
mengenai strategi pengganas komunis. Selain menggunakan sumber-sumber primer,
penyelidik turut mengumpul maklumat daripada sumber sekunder yang digunakan
untuk menyokong data-data primer seperti buku, jurnal, monograf, makalah, tesis,
kertas kerja, akhbar, rencana dan ensiklopedia yang menyentuh mengenai kebangkitan
pengganas komunis di Semenanjung Tanah Melayu 1968 hingga 1989. Kebanyakan
sumber sekunder yang berjaya dikumpul oleh penyelidik diperoleh daripada
perpustakaan universiti yang mempunyai jurusan sejarah seperti Universiti Kebangsaan
Malaysia (UKM), Universiti Malaya (UM) Universiti Sains Malaysia (USM) dan

Universiti Pendidikan Sultan Idris (UPSI).

Oleh sebab itu pengkaji melakukan kajian perpustakaan terhadap sumber
kerajaan dan kajian-kajian yang dikaji oleh pengkaji tempatan dan luar negara. Hal ini
kerana maklumat daripada kajian lepas khususnya dari aspek perkembangan gerakan
pengganas komunis selepas merdeka akan memberi gambaran awal tentang kajian yang
dilakukan. Justeru itu kajian ini lebih menjurus kepada beberapa reka bentuk kajian
seperti kajian dokumen dan kajian lapangan yang merangkumi kajian sumber kerajaan,
rakaman, temu bual dan soal selidik. Penggunaan sumber primer dan sumber sekunder

amat penting dalam menyiapkan penyelidikan ini agar ianya dapat diterima umum.

1.9 Definisi Istilah

Bahagian ini mengemukakan beberapa istilah dalam kajian ini. Definisi ini membantu
penyelidik dalam memahami setiap istilah yang dibincangkan dan mengelak daripada

menyalahi apa yang sepatutnya di pegang sepanjang menjalankan kajian ini.

Strategi Pengganas Komunis

Strategi pengganas komunis merupakan satu kaedah atau pendekatan dalam cara-cara
merancang dan melakukan tindak-tanduk bagi memenangi sesuatu khususnya dalam
ilmu peperangan. Strategi dapat disimpulkan sebagai satu muslihat yang digunakan
dalam melakukan serangan. Dalam Bahasa mudahnya, strategi lebih menjurus kepada
perancangan yang dilakukan bagi memperoleh kejayaan. Strategi utama pengganas
komunis terbahagi kepada tiga perkara utama iaitu berundur, membina kekuatan dan

melancarkan pemberontakan.

Taktik Pengganas Komunis

Taktik merupakan pelaksanaan yang lahir daripada strategi yang dirancang. Taktik
pengganas komunis merupakan satu kaedah untuk memperoleh atau mendapatkan
sesuatu tujuan yang dikehendaki. Taktik ini merangkumi apa jua tindakan yang dibuat

dan sentiasa diperbaharui bagi mengaburi pihak musuh.

Gerakan Berhelah

Gerakan berhelah lebih merupakan salah satu bentuk gerakan yang menjurus operasi
yang penuh muslihat. Gerakan berhelah ini dilakukan oleh pasukan keselamatan
khususnya Pasukan F dalam usaha membanteras pengganas komunis di seluruh
Semenanjung Tanah Melayu bagi menegakkan keamanan dan kestabilan negara

daripada diganggu gugat oleh pengganas komunis.

1.10 Pembahagian Bab

Secara keseluruhannya, perbincangan kajian ini dibahagikan kepada tujuh bab. Bab dua
hingga bab enam merupakan pokok utama perbincangan penyelidikan ini. Bab satu
adalah bahagian Pendahuluan yang merangkumi pengenalan berkaitan dengan
penyelidikan secara umum, permasalahan kajian, objektif kajian, kepentingan kajian,
kajian lepas, metodologi kajian, skop kajian, definisi operasional, pembahagian bab dan

seterusnya kesimpulan.

Bab kedua pula akan membincangkan mengenai latar belakang dan
perkembangan pengganas komunis yang bermula daripada seawal tahun 1920-an,
permulaan penubuhan PKM, zaman sebelum Perang Dunia Kedua, Zaman pendudukan
Jepun, zaman darurat. Manakala bab ketiga pula akan membincangkan tentang

perkembangan strategi pengganas komunis bagi mengembangkan pengaruh mereka di



30

Semenanjung Tanah Melayu. Dalam bab ini membincangkan secara khusus mengenai
penyusunan semula organisasi pentadbiran PKM, penyebaran propaganda termasuklah
peranan yang dimainkan terhadap pelajar dan belia, memperalatkan agama Islam dan
menggunakan agama Kristian, akhbar dan radio, mempengaruhi pertubuhan politik dan
ahli politik. Dalam bab ini juga membincangkan tentang penyusupan anggota bawah

tanah pengganas komunis ke pelusuk Semenanjung Tanah Melayu.

Bab keempat pula membincangkan isu berkaitan taktik yang dilakukan oleh
pengganas komunis bagi melancarkan pemberontakan bersenjata. dalam bab ini
dibincangkan secara khusus mengenai  peranan yang dimainkan oleh pengganas
komunis dengan Parti Komunis Indonesia, pembinaan kem di hutan Semenanjung
Malaysia dan Selatan Thailand, peranan Rejimen Ke-10 dan aktiviti anti-nasional yang

dilakukan oleh pengganas komunis khususnya di Semenanjung Tanah Melayu.

Bab kelima pula memfokuskan langkah-langkah pembanterasan yang dilakukan
oleh pasukan Polis Di Raja Malaysia. Dalam bab ini juga membincangkan tentang
peranan Pasukan F menerusi operasi-operasi rahsia yang dijalankan bermula tahun
1971 hingga 1988 di Semenanjung Tanah Melayu sehingga membawa kepada
perletakan senjata pengganas komunis menerusi Perjanjian Damai Hatyai
1989.Manakala dalam bab keenam, kajian ini membincangkan tentangPerjanjian
Damai Hatyai yang ditandatangani oleh tiga pihak iaitu Kerajaan Malaysia, Kerajaan
Thailand dan pengganas komunis. Dalam bab ini juga membincangkan faktor yang
membawa kepada perjanjian damai dan syarat yang perlu dipatuhi pasca perjanjian
damai. Bab ketujuh adalah kesimpulan dan dapatan kajian kepada penyelidikan ini.

Dalam bab ini, penyelidik akan menganalisis hasil dari penyelidikan yang dilakukan

yang berhubung dengan tujuan dan objektif serta permasalahan kajian akan

disimpulkan dalam bab ini.

1.11 Kesimpulan

Tesis mengenai perkembangan strategi pengganas komunis dan operasi Pasukan F di
Semenanjung Tanah Melayu 1968 hingga 1989 dikaji berdasarkan tiadanya kajian yang
mendalam berkaitan dengan kajian ini. Sehubungan dengan itu, kajian yang lebih
mendalam perlu dibuat untuk mendalami mengenai perkembangan strategi pengganas
komunis dan peranan yang dimainkan oleh pasukan polis khususnya Pasukan F dalam
usaha membanteras pengganas komunis di Semenanjung Tanah Melayu. Kekurangan
maklumat yang terperinci mengenai penglibatan pasukan F menerusi operasi rahsia
dalam pembanterasan komunis ekoran terikat dengan kerahsiaan memerlukan satu
kajian dilakukan. Oleh hal yang demikian, kajian ini memberi peluang kepada
penyelidik untuk mengkaji dan menulis kajian tersebut dengan merungkai kembali
kegagalan pemberontakan kedua pengganas komunis hasil daripada kehebatan operasi

Pasukan F di Semenanjung Tanah Melayu.





